IRE 4: LITREACHAS 2: THE GUINNESS BOOK OF RECORDS Z4RRANN

Tha Morag Nic an Toisich ag innse mun leabhar The Guinness Book of Records.

Pairt 1

Chaidh an leabhar The Guinness Book of Records fthoillseachadh an toiseach ann an 1955. Bidh e

a’ tighinn a-mach gach bliadhna ’s bidh fiosrachadh ann mu na gniomhan as miorbhailiche a tha
daoine air a dhéeanamh agus mu na rudan as iongantaiche anns an t-saoghal nadarra. Tha The
Guinness Book of Records fhéin air a chlaradh mar an leabhar-bliadhnail as motha a chaidh a reic
a-riamh. Tha e cuideachd air fear de na leabhraichean as trice a theid a ghoid a leabharlainn. Tha iad
seo mar fhianais air cho tarraingeach ’s a tha an leabhar dhan

mhor-shluagh.

Ciamar a thainig an leabhar gu bith ma-tha? Ann an 1951, bha Hugh Beaver, a bha ag obair aig
a'’bhuidheann Guinness Breweries, a’ sealg ann an Eirinn. Bha argamaid eadar e fhéin agus fear eile
anns a’ bhuidheann a thaobh c0 an t-eun a bu luaithe san Roinn Eorpa. Thuig e nach robh e comasach
dha dearbhadh gun robh e ceart. Bha cuideachd fios aige gum biodh deasbadan gu leor eile mar seo
ann gu tric ’s nach robh doigh anns an gabhadh an reiteachadh. Thainig e a-steach air gur docha gum
biodh leabhar anns am biodh freagairtean do cheistean mar seo soirbheachail.

Chaidh rannsachadh a dheanamh airson an leabhair ann an 1954 agus chaidh iomadh reacord a
chlaradh. Chaidh an leabhar fhein fhoillseachadh ron Nollaig a’ bhliadhna as déidh sin agus rainig e
mullach nan liostaichean-reic ann am Breatainn. Le cho soirbheachail ’s a bha a’ chiad leabhar, thainig
a’ bhuidheann Guinness chun a’ cho-dhunaidh gun clo-bhuaileadh iad leabhar a h-uile bliadhna.
Dh’fhas an leabhar cho ainmeil ’s gun deach sreath telebhisean a dhéanamh cuideachd: Record
Breakers.

Pairt 2

Tha na leabhraichean anns na bliadhnachan mu dheireadh air a bhith a’ cur cuideam air gniomhan
iongantach a rinn daoine. Tha reacordan abhaisteach ann, leithid an neach as luaithe air an t-saoghal.
Ach tha feadhainn annasach ann cuideachd, mar an uine as motha a bha air a cur seachad a’ cluich
geama-buird. Bidh fiosrachadh ur air a chur ris an leabhar gach bliadhna.

Ann an 2005, chomharraich Guinness an naoidheamh latha den Ghearran mar latha sonraichte gus
feuchainn ri reacordan a bhriseadh. Chaidh tomhas gun do ghabh ceud mile duine pairt anns an latha
seo. Cha robh e na iongnadh mar sin gun robh corr ’s da mhile reacord ur ann air a’ bhliadhna sin —
aireamh a bha fada na bu mhotha na an abhaist.

Chan eil teagamh nach eil The Guinness Book of Records air buaidh mhor a thoirt air an t-saoghal on a
chaidh fthoillseachadh an toiseach. Tha e air cuid a mhisneachadh gus dubhlain ura fheuchainn agus
tha e air luchd-leughaidh a bhrosnachadh gus faighinn a-mach mu na rudan iongantach a tha nar
comas mar dhaoine.



